
DON  JAVIER  PASTOR  DIAZ  MOSQUERA,  CONCELLEIRO  SECRETARIO  DA
XUNTA DE GOBERNO LOCAL DO EXCMO. CONCELLO DE FERROL.

C E R T I F I C O : Que a Xunta de Goberno Local, en sesión celebrada o día 22 de
xullo de 2024,  adoptou, entre outros, o seguinte acordo: 
“
23.  PROPOSTA  DE  APROBACIÓN  DO  EXPEDIENTE  DE  LICITACIÓN
CORRESPONDENTE Á CONTRATACIÓN DO SERVIZO DE INFRAESTRUCTURAS E
PRODUCCIÓN  TÉCNICA  E  DE  ILUMINACIÓN  E  SON  DO  ENTROIDO  E  DAS
PEPITAS  DO  CONCELLO  DE  FERROL  (EXPT..:  AVS  05001  24/44)  E  ACORDOS
COMPLEMENTARIOS. (EXPEDIENTE CIVIDAS 2023041844). Examinada a proposta que
eleva o Concelleiro Delegado de Contratación, que textualmente di:

“INFORME-PROPOSTA:

Dende o negociado de Cultura remitiuse á Unidade de Contratación a solicitude de inicio do
expediente  de  licitación  da  CONTRATACIÓN  DO SERVIZO  DE  INFRAESTRUTURAS  E
PRODUCIÓN TÉCNICA, E DE ILUMINACIÓN E SON DAS FESTAS DO ENTROIDO E DAS
PEPITAS DO CONCELLO DE FERROL, acompañando a documentación preparatoria do
expediente que foi completada en data 26.06.2024. 

En cumprimento do establecido nos artigos 28, 99, 116 e concordantes da LCSP constan
incorporados ao expediente a providencia de inicio do concelleiro delegado da área de data
9.11.2023; a memoria xustificativa da necesidade do contrato, redactada polo xefe de servizo
do  departamento  xestor,  na  que  se  xustifica   o  obxecto  do  contrato,  as  necesidades  a
satisfacer e a insuficiencia de medios propios para a execución das prestacións, de   data
9.11.2023; o desglose xustificativo do orzamento de licitación e o informe relativo á proposta
de  criterios  de  solvencia,  criterios  de  adxudicación  e  demais  condicións  do  contrato,
documentos  ambos  asinados   o 26.06.2024  polo  xefe  de  Servizo  do  Departamento
propoñente  e  o  Prego  de  Prescricións  Técnicas  asinado  polo  polo  xefe  de  Servizo  do
Departamento propoñente o 07.05.2024.

Incorpóranse ao expediente  os Pregos de Cláusulas  Administrativas  de data  02.07.2024
redactados para este contrato  que,  xunto cos  Pregos de Prescricións Técnicas  de data
7.05.2024 rexerán a presente contratación.

Segundo o sinalado na memoria xustificativa de data 9.11.2023, o presente contrato ten por
obxecto  a prestación do servizo de xestión de diversos traballos técnicos, equipamentos e
infraestruturas básicas necesarias para a produción técnica local dos espectáculos e activi-
dades da festa do Entroido 2025, a realizar o luns e martes de Entroido na Praza de Armas
(actividades infantís e concurso de comparsas) e na vía pública (desfile de comparsas); e da
festa das Pepitas 2025, a celebrar o 18 de marzo na Praza de Armas (gala de concerto de
rondallas). 

No caso de que o  contrato  se  prorrogase a unha segunda anualidade  (2026),  as  datas
concretas de celebración das festas do Entroido e das Pepitas no sinalado exercicio serán
comunicadas ao adxudicatario do contrato cun mínimo de catro meses de antelación.

Coa presente  contratación atenderase ao conxunto de servizos e dotacións  básicas  que
permitirán sustentar a programación artística das festas, seguindo o seguinte esquema:

N.º espectáculos Datas Actividades e públicos
Entroido 2 Luns  e  martes  de

Entroido
Luns:  actividades
infantís, público familiar.
Martes:  desfile  e
concurso de comparsas.
Todos os públicos

Festa das Pepitas 1 18 de marzo Concertos de rondallas.
Todos o públicos

O obxecto do contrato divídese nos seguintes lotes:

LOTE Nº DENOMINACIÓN
1 Servizos  de  Produción

técnica  e  Infraestruturas
Físicas  para  as  Festas
de Entroido e Pepitas

Todos os servizos e infraestruturas necesarios para o
desenvolvemento da programación:

• Escenarios
• Carpas
• Instalacións  para  equipamentos  de  control  de

son e iluminación
• Servizos hixiénicos para o persoal traballador
• Valados
• Servizos hixiénicos para o público
• Cadeiras para o público
• Sinaléctica para o público
• Haimas con mobiliario para asistencia a artistas 
• Augas
• Servizos eléctricos
• Extintores
• Persoal de vixilancia e seguridade
• Persoal de produción
• Plans de autoproteción
• Presentadores  das  galas  do  Entroido  e  das

Pepitas

2 Servizos  de  Iluminación
e Son para as Festas do
Entroido e das Pepitas 

Todos  os  elementos  e  servizos  especializados  de
iluminación e son necesarios que se desagregan en:

• Elementos de son
• Elementos de iluminación
• Tarimas  para  mesa  de  mestura  e  para  o

escenario 
• Persoal técnico necesario 

Nos termos establecidos no artigo 29.4 LCSP,  a duración do presente contrato será 1 ano
(Festas de Entroido e ds Pepitas 2025),  sen prexuízo dos prazos parciais establecidos no
PPT relativos á entrega de documentación técnica,  labores de montaxe e desmontaxe e
celebración dos espectáculos.

O orzamento base de licitación do contrato ascende á cantidade de 77.800,80 € (21 % IVE
engadido) consonte o seguinte detalle por lotes:

LOTES Orzamento  base  de
licitación sen IVE

Importe IVE (21%) Orzamento  base  de
licitación  (IVE
engadido)

LOTE 1 53.471,00 € 11.228,91 € 64.699,91 €

LOTE 2 10.827,18 € 2.273,71 € 13.100,89 €

O valor estimado do contrato, consonte o método de cálculo establecido no artigo 101 LCSP
ascende á cantidade de 128.596,36 € (LOTE 1: 106.942  LOTE 2: 21.654,36 €).

O gasto derivado da presente contratación imputarase á aplicación orzamentaria 05101 3381
22799,  consonte á seguinte distribución por lotes:

ANUALIDAD
E

LOTE 1 LOTE 2 TOTAL APLICACIÓN
ORZAMENTARIA

2025 64.699,91 € 13.100,89 € 77.800,80 € 05101-3381-22799

Tendo  en  conta  que  a  execución  material  do  contrato  comezará  no  exercicio  2025,  o
presente  expediente  tramitarase  por  anticipado  de  gastos,  ao  abeiro  do  disposto  na
disposición adicional terceira, punto 2, da LCSP, polo que a adxudicación deste contrato
sométese á condición suspensiva da efectiva disposición de crédito adecuado e suficiente
para cada unha das anualidades futuras. 

De acordo coas  características do contrato,  o procedemento proposto polo departamento
promotor para a súa adxudicación é o procedemento aberto simplificado, con pluralidade de
criterios  obxectivos  e  subxectivos  de  adxudicación  e  tramitación  ordinaria,  consonte  o
establecido nos artigos  131, 159, 145  e 146 LCSP.  Ao tratarse de servizos especiais do
anexo  IV  LCSP,  os  criterios  de  adxudicación  relacionados  coa  calidade  representan
alomenos o 51% da puntuación asignable na valoración das ofertas (artigo 145.4 LCSP) e os
criterios avaliables mediante xuízo de valor non superan o 25% da puntuación total (artigo
159.1 letra b)).

Nos  termos  sinalados  no  artigo  44  LCSP  e  cláusula  53 do  Prego  de  Cláusulas
Administrativas,  o  presente  contrato  é  susceptible  de  recurso  especial  en  materia  de
contratación.  O  órgano  competente  para  coñecer  do  recurso  especial  será  o  Tribunal
Administrativo de Contratación Pública da Comunidade Autonóma de Galicia, con dirección
electrónica: https://tacgal.xunta.gal/procedementos.html

Segundo establece o artigo 117 LCSP, unha vez completado o expediente de contratación,
ditarase resolución motivada polo órgano de contratación aprobando o mesmo e dispoñendo
a apertura do procedemento de adxudicación. 

A competencia para a aprobación do presente expediente corresponde á Xunta de Goberno
Local, na súa calidade de órgano de contratación, en virtude do disposto na DA 2º apartado
4 da LCSP e no acordo  da Xunta de Goberno Local de data 11.12.2023 (BOP nº 241 do
20.12.2023).  

A aprobación do expediente irá precedida dos informes favorables da Secretaría Xeral e
da Intervención Municipal ao abeiro do disposto na DA 3ª LCSP, apartados 3 e 8.

Examinada a documentación que se acompaña e de conformidade co establecido nos artigos
116, 117 e Disposición Adicional Segunda da LCSP, proponse ao concelleiro delegado de
Alcaldía, Promoción Económica e Emprego, Fondos Europeos, Participación e Atención
Cidadá,  Organización Interna e Contratación a elevación á Xunta de Goberno Local,
como órgano de contratación competente, da seguinte proposta: 

PRIMEIRO.- Aprobar o expediente de contratación e os Pregos de Cláusulas Administrativas
e de Prescricións Técnicas, de datas 02.07.2024 e 07.05.2024 respectivamente, que rexerán
a  contratación do SERVIZO DE INFRAESTRUTURAS E PRODUCIÓN TÉCNICA, E DE

ILUMINACIÓN E SON DAS FESTAS DO ENTROIDO E DAS PEPITAS DO CONCELLO DE
FERROL, e outorgarlle o seguinte número de expediente AVS 05101 24/44.

SEGUNDO.- Aprobar o gasto correspondente a dita contratación por importe de 77.800,80 €
(21% IVE  incluído)  con  cargo  á  aplicación  orzamentaria  05101-3381-22799,  seguindo  a
tramitación  anticipada  prevista  na  DA  3ª  da  LCSP,  de  xeito  que  a  adxudicación  deste
contrato sométese á condición suspensiva da efectiva  disposición de crédito adecuado e
suficiente para cada unha das anualidades futuras,  consonte o seguinte detalle estimado de
gasto: 

ANUALIDADE IMPORTE

2025 77.800,80 €

TERCEIRO.-  Dispoñer  a  apertura  do  procedemento  de  adxudicación  aberto  simplificado
previsto  no  artigo  159  LCSP,  con  pluralidade  de  criterios  obxectivos  e  subxectivos  de
adxudicación,  tramitación ordinaria e proceder á publicación do correspondente anuncio de
licitación no Perfil do Contratante do Concello de Ferrol aloxado na Plataforma de Contratos do
Sector Público, así como dos documentos do expediente que conteñen a información á que se
refire o artigo 63.3 LCSP.

CUARTO.- Encomendar ao Servizo de Contratación a realización dos trámites necesarios para
a apertura do procedemento de licitación e tramitación do oportuno expediente”. 

A  Xunta  de  Goberno  Local,  en  votación  ordinaria  e  por  unanimidade,  acordou  a
aprobación da proposta anteriormente transcrita..”

E para que conste e ós efectos correspondentes, expídese a presente, de orde e co Visto
e Prace do Excmo. Sr. Alcalde, coa reserva á que fai referencia o artigo 206 do Regulamento
de  Organización,  Funcionamento  e  Réxime  Xurídico  das  Corporacións  Locais,  no  Pazo
Municipal de Ferrol, na data que figura na sinatura electrónica. 

Vº e Pr

 ALCALDE

